
Shri Hanumat Panchashat

ஶ்ரீஹநூமத்பஞ்சாஶத்

(ஸ்ரக்³த⁴ரா ச²ந்த³)
ஶ்ரீமாந் தீ⁴மாந் ஹநூமாநஸமஸமதி⁴க: கீர்திமாந் ப⁴க்திமாந் ஶ்ரீ-

ராமே ஶ்ரீராம ராமேத்யநவரதரதோ நாமஸங்கீர்தநே ய: ।
ஸீமாதீதோऽபி⁴ராமோ விலஸதி மஹிமா யஸ்ய ரோமாஞ்சகாரீ

க்ஷேமஸ்தோமம் ஸ காமம் க³மயது நமத:ஶ்ரீ ஸமீராத்மஜோ ந: ॥ 1॥
ஓமித்யுக்த்வா நமோऽதஸ்தத³நு ப⁴க³வதேऽப்யாஞ்ஜநேயாய சாத²
ஶப்³த³ம் சாந்தே சதுர்த்²யாம் “ஸ மஹதி³தி ப³லம் யஸ்ய” ஜாதம் ஸமஸ்ய ।

இத்த²ம் ஸ்ரு’ஷ்டம் தமஷ்டாத³ஶபரிக³ணிதைரக்ஷரைரக்ஷஹந்து:

மந்த்ரம் ஸர்வேஷ்டஸித்³த்⁴யை ஹுதவஹத³யிதாசூட³மாம்ரேட³யாம: ॥ 2॥
வீரோ ய: கேஸரீதி த்ரிபு⁴வநவிதி³தஸ்தஸ்ய ராஜ்ஞோऽஞ்ஜநாயாம்

பத்ந்யாம் ஶ்ரீராமஹேதோஸ்ஸமஜநி தநயோ மாருதஸ்யௌரஸோ ய: ।
ஸ்வாதீ³யஸ்ஸத்³யதீ³யை: ப்ரபு⁴சரிதமஹோ பா⁴தி க்ரு’த்யைர்விசித்ரை:
ஸத்³யோ நுத்³யாத³வத்³யம் கலிப³லகலிதம் கேஸரிக்ஷேத்ரஜோ ந: ॥ 3॥

அத்ரஸ்தோ ஜாதமாத்ர: ப²லமிதி கலயந் மித்ரமாஹர்துகாம:
புத்ரோ வாயோ: புராऽயம் வியதி க்ரு’தரய: புப்லுவே ய: ப்லவங்க:³ ।

ஸ த்ராயாத் வ்ரு’த்ரஜேத்ரா தத³நுக்ரு’தஹநுர்வஜ்ரபாதேந டி³ம்ப: ⁴
பித்ரா ஸம்ஸ்தப்⁴ய லோகாந் வரமமரக³ணால்லம்பி⁴தோ ஜ்ரு’ம்பி⁴தேந ॥ 4॥

ஏகஸ்ஸந்நத்³விதீய: ஶ்ருதிஷு திஸ்ரு’ஷு ய: பண்டி³தஶ்சாதுராஸ்ய-
ப்ரீத்யா பஞ்சத்வஹீநஸ்ஸ பவநதநய:ஷட்³கு³ணஸ்ஸப்தஸப்தே: ।

ஶிஷ்யோऽஷ்டாங்கீ³ நவவ்யாகரணசணமதீ ராமப⁴க்த: பரம் ந:
தி³ஶ்யாதா³யுஸ்ஸுதீ³ர்க⁴ம் த³ஶலபநரிபுர்பா⁴க்³யமாரோக்³யபோ⁴க்³யம் ॥ 5॥

ஸுக்³ரீவேணாலோக்யாக்³ரஜப⁴யசகிதேநாத்மநா பஞ்சமேந
தூணீபா³ணாஸநேத்³தௌ⁴ விபிநமுபக³தௌ ராமராமாநுஜௌ தௌ ।

ஶங்காதங்காகுலேந ப்ரணிதி⁴ரிவ தயோரந்திகம் ப்ரேஷிதோ ய:
ஶங்காதங்காபநோத³ம் கலயது குஶலோ பி⁴க்ஷுவேஷோ ஹநூமாந் ॥ 6॥

ஶ்ரீஹநூமத்பஞ்சாஶத்

க³த்வா ஸௌமித்ரிராமாவத² விபிநபத²ம் தௌ கத²ம் வா கிமர்த²ம்
ஆயாதாவித்யநேகேரயமமரகி³ரா மத்⁴யமேந ஸ்வரேண ।

ஸம்யக் ஶப்³த³ப்ரயோகோ³ச்சரணவிதி⁴யுதேநாத்³ருதம் சாவிலம்ப³ம்
ப்ரஶ்நை: ப்ரு’ஷ்டை: ப்ரதுஷ்டம் ரகு⁴பதிமதநோத்³வாக்³மிதாம் யஸ்ஸ த³த்தாம்

॥ 7॥
கஞ்ஜாக்ஷௌ ரஞ்ஜயந்தௌ வநபு⁴வமபி⁴தோ மஞ்ஜுதாம் வ்யஞ்ஜயந்தௌ

ஸஞ்ஜாநந் தே³வதுல்யௌ ரகு⁴குலதிலகௌ ப்ராஞ்ஜலி: ப்ராஞ்ஜலோக்தி: ।
யுஞ்ஜாநஸ்தேந மைத்ரீ வ்யதி⁴த ரவிஸுதேநாஞ்ஜஸா ஸஞ்ஜயாய

யுஞ்ஜந் ஸஞ்ஜாயதாம் நஸ்ஸஹ்ரு’த³யஸுஹ்ரு’தோ³ ரஞ்ஜநாயாஞ்ஜநேய: ॥ 8॥
வாலீ காலஸ்ய யாதோ வஶமிதி மஹதோ நைவ ஶோகஸ்ய கால:

புத்ரோ ராஜ்யேऽபி⁴ஷேச்யஸ்தவ ஜ²டிதி ததோ மா சிரம் ராஜ்ஞி ரோதீ:³ ।
தாராம்மேவம் வசோபி⁴ர்ம்ரு’து³மது⁴ரபதை³ஸ்ஸாந்த்வயாமாஸ யோऽஸௌ

கர்தவ்யம் து:³க²மத்⁴யே கபிரிஹ க்ரு’பயா தாரயேத் காரயந்ந: ॥ 9॥
வர்ஷாந்தே வாநராணாம் தி³ஶி தி³ஶி ப்ரு’தநாம் மைதி²லீமார்க³ணார்த²ம்

மர்ஷீ ஸ்யா: ப்ரேஷயேயேத்யத²ஸமயமிமம் ராமசந்த்³ரேண க்ரு’த்வா ।
ஹர்ஷீ விஸ்ம்ரு’த்ய போ⁴கே³லக³தி ரவிஜ இத்யஸ்ய பு³த்³தி⁴ம் ஸ்க²லந்தீம்

கர்ஷந் ஸாசிவ்யகாரீ கலயது ஹநுமாந் நஸ்ஸ மோஹவ்யபோஹம் ॥ 10॥
விஶ்வேஷாம் ஶேவதி⁴ஸ்ஸந் த³ஶவத³நவத⁴ம் கர்துமத்ராவதீர்ண:

விஶ்வாஸம் வாயுபுத்ரே நயவிநயவதி ப்ராப்ய ராமோऽங்கு³லீயம் ।
விஶ்வாஸாய ப்ரியாயா: ரவிஸுதவசஸா ஸோऽர்பயாமாஸ யஸ்மிந்

நிஶ்வாஸே நிர்க³மிஷ்யத்யபி ப⁴வது ஸ ந: கஶ்சநாஶ்வாஸஹேது: ॥ 11॥
ஸீதாந்வேஷாய விஷ்டாந் பி³லமத² திமிரேணாவ்ரு’தம் விந்த்⁴யஶைலே

பீ⁴தாந்நிஷ்க்ராந்த்யஶக்தாந் ஸத³யமநுசராம்ஸ்தாரயிஷ்யந் கு³ஹாயா: ।
ஸூநுர்வாயோர்வசோபி⁴ர்மயது³ஹித்ரு’ஸகீ²ம் ஸூந்ரு’தைர்யோऽந்வநைஷீத்

ஜாதேப்⁴யஸ்ஸங்கடேப்⁴யோ ப⁴வது ஸ ப⁴க³வாந் யாசிதோ மோசநாய ॥ 12॥
ஸுக்³ரீவாஜ்ஞா விரோத⁴ம் கலயதியுவராஜ்யங்க³தே³ வாலிபுத்ரே

தேநாநீகே கவீநாம் ஸபதி³ விசலிதே யஸ்ஸ்வயம் வாயுபுத்ர: ।
ஸாம்நா பே⁴தே³ந ராமாநுஜவிஶிக²பி⁴யா பே⁴த³யித்வாத² த⁴ர்ம்யே

கர்தவ்யேऽசூசுத³த்தந் தி³ஶது ஸ ஹநுமாந் நைபுணம் ராஜதந்த்ரே ॥ 13॥

துங்க³ம் மாஹேந்த்³ரஶ‍்ரு’ங்க³ம் க⁴நவநஶிஶிரம் தா⁴துபி⁴ர்நைகரங்க³ம்
த்வங்க³த்பாதா³பி⁴கா⁴தை: ஶ்வஸிதமிவ த³த⁴ந்நிஷ்பதத்³பி⁴ர்பு⁴ஜங்கை:³ ।

ப⁴ங்கா³த்³ க்³ராவ்ணாம் க்ஷரத்³பி⁴ர்வமதி³வ ருதி⁴ரம் தா⁴துராகை³ர்விதா⁴ய
பிங்கா³க்ஷோ ஜ்ரு’ம்ப⁴மாணோ ஜலநிதி⁴தரணே தாரணம் நஸ்தநோது ॥ 14॥

த்⁴யாத்வா ஶ்ரீராமபாதௌ³க்ஷணமசலவதா³ஸ்தா²ய மாஹேந்த்³ரமௌலௌ
ப³த்³த்⁴வா ராமாங்கு³லீயம் த்³ரு’ட⁴மத² வஸநே ப்ரஸ்தி²தோ வாயுஸூநு: ।

பாராவாரஸ்ய பாரம் பரமுருதரஸா யாதுகாமஸ்ஸகாமம்
பாராவாரஸ்ய பாரம் க³மயது நமதோ கோ⁴ரஸம்ஸாரநாம்ந: ॥ 15॥

ஆத்³ரேஸ்தத்³ரூபதா⁴ரீ க³க³நமுபக³தோऽஹ்நாய தீர்த்வா ஸமுத்³ரம்
க்ஷுத்³ராகார: ப்ரவிஷ்டோ த³ஶமுக²நக³ரீம் ரௌத்³ரரக்ஷ:ப்ரதிஷ்ட²ம் ।

நித்³ராஹீநாம் நிரந்நாம் பதிவிரஹக்ரு’ஶாம் ராமப⁴த்³ரஸ்ய பத்நீம்
முத்³ராதா³நப்ரதீதாமதநுத ஹநுமாந் யஸ்ஸ ப⁴த்³ராணி தி³ஶ்யாத் ॥ 16॥

க³த்யோத்பத்யாதிவர்த்ய ஸ்வபிதரமபி சரத்³ வ்யோம்நி வாயோரபத்யம்
ப்ரீத்யா த்³ரு’ஷ்டம் ப்லவங்கை³ர்ஜலநிதி⁴தரணே சாரணைஶ்ச ப்ரணத்யா ।

பீ⁴த்யா தை³த்யைர்விநீத்யா ஸுரவரநிவஹைர்யோகி³பி⁴ஶ்ச ப்ரஸத்த்யா
ஸ்துத்யா தந்ந: ப்ரஸந்நம் குபி⁴ஷக³விஷயம் ஶாதயேத்³வாதரோக³ம் ॥ 17॥

தாதஸ்யாதா²த⁴மர்ணம் கி³ரிவரமுரஸாऽऽஹத்ய மைநாகமப்³தௌ⁴
சா²யாக்³ராஹேண விக்⁴நம் பதி²ஸ வித³த⁴தீம் ஸிம்ஹிகாம் ஸூத³யித்வா ।

நாகா³நாம் ப்ரீணயித்வா ஸவிநதி ஸுரஸாம் மாதரம் வாதஜாத:
பாரம் வாதோऽந்தராயாந் பதி²ஸ நிபதிதாநந்தரா ஹந்து நந்து: ॥ 18॥

புத்ரோ வாயோரமித்ரோ மம தநயமயம் பீட³யாமாஸ ராஹும்
தத்ராகாஶே ஜிக்⁴ரு’க்ஷு: ப²லமிதி தரணிம் ஜாதமாத்ர: ப்லவங்க:³ ।

ஸத்ராஸோ யேந புத்ரோ மம க்ரு’த இதி தாம் ஸிம்ஹிகாம் ஸ்வம் ஜிகா⁴ம்ஸும்
சித்ரேணைவ க்ரமேணாக்ஷபயத ஸ ததா²ऽஸ்மத்³விபக்ஷம்க்ஷிணோது ॥ 19॥

லங்காஸம்ரக்ஷிணீ ஸா ரஜநிசரபதே: ராஜதா⁴ந்யேவ மூர்தா-
மூர்ச்சா²காரிப்ரஹாரம் கமபி விதரதா நிர்ஜிதா யேந ஸத்³ய: ।

லங்காமாஸந்நநாஶாம் ப²லிதமபி⁴ஹிதம் ப்³ரஹ்மணா ப்ராஹ யஸ்மை
ப⁴ஞ்ஜாத் ப்ராப⁴ஞ்ஜநிர்ந:ஸகலமவிகலம் வித்³விஷாம் து³ர்க³வர்க³ம் ॥ 20॥

ராமாம் ராமஸ்ய சிந்வந்நிஶிசரநக³ரேஸத்³மநஸ்ஸத்³ம க³த்வா
வாமாஸ்தா ராவணேந ப்ரஸப⁴மபஹ்ரு’தா:ஸ்தா²பிதஶ்சாவரோதே⁴ ।

ஶ்யாமாயாமே த்ரு’தீயே விக³லிதவஸநா: காமிநீரப்யவேக்ஷ்ய
காமம் காமஸ்ய நாயாத்³வஶமநிலஸுதோ நஸ்ஸ பாயாத³பாயாத் ॥ 21॥

யுத்³தே⁴ க்ருத்³தே⁴ந ஜித்வா ப³லஜிதமத² தம் ராவணேநாபஹ்ரு’த்ய
ப³த்³தா⁴நீதாவருத்³தா⁴ஸ்ஸுரபுரவநிதா வீக்ஷ்ய ஶுத்³தா⁴ந்தரங்கே³ ।

அத்³தா⁴ ஶுத்³தா⁴ந்தரங்க:³ க இஹ ஸ ப⁴விதாந்யத்ர கா³ங்கே³யபீ⁴ஷ்மாத்
பு³த்³தி⁴ஶ்ரேஷ்டா²ஞ்ஜநேயாது³த கதி²த இதி த்ராயதாம் வாயுபுத்ர: ॥ 22॥

ஹீநா ராமேண ஸீதாமுபவஸநக்ரு’ஶாம் ஶிம்ஶபாவ்ரு’க்ஷமூலே
தீ³நாம் வீக்ஷ்யைகவேணீம் மலிநபடத⁴ராம் தர்ஜிதாம் ராக்ஷஸீபி: ⁴ ।

லீந: பர்ணேஷு ராமம் ப்ரபு⁴மத² மநஸா தம் ப்ரஶம்ஸந் ஜகா³ம
யோ ந:ஶ்ரீதத்த்வவேத்தா ப்ரதி³ஶது பரமம் தஸ்ய தத்த்வஸ்ய போ³த⁴ம் ॥ 23॥

மாஸௌ த்³வாவேவ க்ரு’த்வா ஸமயமபக³தே ராவணே தர்ஜயித்வா
த்ராஸம் யாऽऽஸாத்³ய வேண்யுத்³க்³ரத²நகரணதோ மைதி²லீ மர்துகாமா ।

ப்ராணே ப்ரத்யாயிதாऽபூ⁴த் ப்ரபு⁴சரிதமதோ²த்³கீ³ய வாயோஸ்ஸுதேந
ப்ரீதிஸ்பீ²த: கபிஸ்ஸ ப்ரணிபதநபராத் ப்ரீணயந் ப்ராணயேந்ந: ॥ 24॥

ராக்ஷஸ்யா ஸ்வப்நத்³ரு’ஷ்டம் ரகு⁴பதிவிஜயம் வர்ணயந்த்யா ப்ரஸந்நா
தாபி⁴ர்நோக்தாऽபி ஸீதா ப⁴வ ஶரணமிஹேத்யாஸ தாஸாம் ததா²ஸா ।

அவ்யாஜேநாநுகம்பாமபசரணபரேऽப்யாத³தா⁴நாமதோऽம்பா³ம்
வ்யாஜாபேக்ஷம் ஸ ஜாநந் ப்ரபு⁴மதிஶயிதாம் பாது ந: பாவமாநி: ॥ 25॥

ராமஸ்ஸௌமித்ரிணா யே பரமத² விரஹாத் க்வ க்வ யாதஶ்ச கிம் கிம்
சக்ரே ஸுக்³ரீவஸக்²யம் கத²மக³மதி³தி ப்³ரூஹி ஸர்வம் கபே த்வம் ।

ஏவம் பூ⁴யஶ்ச பூ⁴யோ ஜநகதநயயா சோத்³யமாநேந யேந
ஸம்ஶ்ராவ்யாऽऽஶ்வாஸிதாऽபூ⁴த³நயமபநயத்வாஞ்ஜநேயஸ்ஸ்வயம் ந: ॥ 26॥

மத்துல்யா மத்³விஶிஷ்டா அபி ப³ஹுகபய:ஸந்தி ஸைந்யே கபீநாம்
மத்தோ ந்யூநோ ந கஶ்சித்தவ பதிரிஹ தை ராவணம் ஜேஷ்யதீதி ।

ப்ரோச்ய ப்ரத்யாயயிஷ்யந்நிவ ச ரிபுப³லம் தத்ஸமக்ஷம் ஹநிஷ்யந்
ரக்ஷோऽஶீதிம் தமக்ஷம் ஸசிவஸுதக³ணம் யோऽவதீ⁴த் ஸோऽவதாந்ந: ॥ 27॥

அக்ஷம் ருக்ஷம் ஸமக்ஷம்க்ஷதிகரவிஶிகா²ந் லக்ஷயித்வா க்ஷிபந்தம்
வக்ஷஸ்யக்ஷ்ணோ:க்ஷணாயக்ஷயமயமநயந் ஸக்ஷமஸ்ஸக்ஷமோऽபி ।

ரக்ஷோ த³க்ஷம் விபக்ஷக்ஷபண இத³முபேக்ஷ்யம் ந ஹீத்யக்ஷிணோத்³ய:
க்ஷிப்ரம்க்ஷிப்த்வாந்தரிக்ஷாத்க்ஷிதிமதி⁴ ஹநுமாந் விக்ஷதாத்³ரக்ஷதாந்த: ॥ 28॥

இச்ச²ந் ப்³ரஹ்மாஸ்ஸ்த்ரப³ந்த⁴ம் த்ருடயிதுமது⁴நா ராவணே: பாரயாமி
க³ச்ச²ந்நேவாக³தோऽஹம் கிமபி தவ ஹிதம் ராவணம் வ்யாஜிஹீர்ஷு: ।

ஸ்வச்ச²ந்த³ம் ஸ்வச்ச²மேவம் தமயமபி⁴த³த⁴த் புச்ச²பீடா²தி⁴ரூட: ⁴
புச்சே²நேச்சா²விஹார: ப்ரஹரது ஹநுமாந் க்ஷாத்ரவாந் ஶாத்ரவாத்ர: ॥ 29॥

வாலே தைலேந ஸிக்தே பிசுதடவலிதே தீ³பிதே யாதுதா⁴நே
ஜ்வாலாமாலாகுலோऽக்³நிர்ந ஜநகஸுதயா ஶாபிதோ யம் ததாப ।

லங்காயாம் ராக்ஷஸேந்த்³ராநுஜக்³ரு’ஹரஹிதம் யேந த³க்³த⁴ம் ஸமஸ்தம்
தி³க்³தா⁴ம் ஸ்நிக்³தோ⁴ வித³க்³த: ⁴ பவநஜ இஹ நோ ஜ்ஞாநது³க்³தே⁴ந முக்³தா⁴ந்

॥ 30॥
லங்காம் லாங்கூ³லத³க்³தா⁴ம் நிஶிசரருதி³தைராகுலாமாகலய்ய

ப்ரத்யாவ்ரு’த்யாம்பு³ராஶேஸ்ததமதி⁴ ஹநுமாந் வாநராணாமநீகம் ।
நிஷ்பந்த³ம் ஜாதகௌதூஹலமவஹிததி⁴ ஶ்ராவயாமாஸ ஸர்வா

ஆமூலாத் ஸ்வாம் கதா²ம் ய: ப்ரதி³ஶது ஸ கதா²காரபாரீணதாம் ந: ॥ 31॥
த்³ரு’ஷ்டா ஸீதேதி ஸா த்வாமித³மவத³தி³தி ஶ்ரோத்ரபீயூஷமுக்த்வா

ராமாத் ஸர்வஸ்வபூ⁴தம் ரகு⁴குலதிலகாத்³ய: பரிஷ்வங்க³மாப ।
விக்ராந்தம் யம் ஸமர்த²ம் கபிமதிமுதி³தா மைதி²லீ ப்ராஜ்ஞமூசே

ஶ‍்ரு’ண்வந் ராமாயணம் யோ விசரதி பு⁴வநேऽத்³யாபி ஸ த்ராயதாம் ந: ॥ 32॥
ய: ஶத்ரோ: ராவணஸ்ய ஸ்வயமயமநுஜோऽதே³ஶகாலாக³தோऽத்ர

நிக்³ராஹ்யோ க்³ராஹ்யதாம் ந வ்ரஜதி கத²மபீதீதரேஷூசிவத்ஸு ।
த⁴ர்மாத்மா தே³ஶகாலாக³த இதி வசநைர்ஹேதுமத்³பி⁴ர்ய ஊசே

சித்தம் ராமஸ்ய ஜாநந்நவது ஸ ஹநுமாந் த⁴ர்மவித் கர்மபி⁴ர்ந: ॥ 33॥
கைலாஸம் கம்பயித்வா வரமத² தபஸா ஶம்பு⁴மாராத்⁴ய லப்³த்⁴வா

ப³ம்போ⁴லிம் ஜம்ப⁴ஶத்ரோ: ஶலப⁴மிவ ந யோ லக்ஷதே வக்ஷஸி ஸ்ம ।
முஷ்டிம் தஸ்ய ப்ரபாத்யோரஸி த³ஶஶிரஸஸ்தேந ஸத்³யோऽபநுத்³யாத்

ஸாது⁴ த்வம் ஶ்லாக⁴நீயோ ரிபுரிதி கதி²தோ மாருதிர்பீ⁴ருதாம் ந: ॥ 34॥
ஸாநீகம் ஜாநகீஶம் ரணபு⁴வி பதிதம் மேக⁴நாதா³ஸ்த்ரவித்³த⁴ம்

க்³லாநிம் பூ⁴யோ ப⁴ஜந்தம் பதிதமவரஜம் வீக்ஷ்ய ஸஞ்ஜீவயிஷ்யந் ।
யோநிம் தி³வ்யௌஷதீ⁴நாம் ஹிமகி³ரிஶிக²ரம் யஸ்ஸ ஆநீதவாந்நோ

ஹாநிம் தா³த்ரீம் நிஹந்யாத் தநுருஜமக³த³ங்காரபூ⁴தோ ஹநூமாந் ॥ 35॥

வைகுண்டே² ஶேஷநாமா பு⁴ஜக³பரிவ்ரு’ட: ⁴ ஶ்ரீபதேர்தூ⁴ர்வஹோ யோ
ஜாதோ ராமாவதாரே த³ஶரத²தநய: ப்ராப்ய ராமாநுஜத்வம் ।

த்⁴ரு’த்வா ஶக்த்யாऽऽஹதம் தம் யுதி⁴ த³ஶஶிரஸா து³ர்வஹம் தூ⁴ர்வஹத்வம்
வ்யாநக்³யோ வாயுஸூநுர்லகு⁴மிஹ வஹதால்லீலயாऽஸ்மத்³து⁴ரம் ஸ: ॥ 36॥

ஜம்பா⁴ராதேர்விஜேது: ப³லமத² வித³லந் ரக்ஷஸாம் த³ம்ப⁴பே⁴த்தா
டி³ம்போ⁴ வாயோர்யுதா⁴யாம் வித்⁴ரு’தரகு⁴வரோ யோ நிகும்ப⁴ஸ்ய ஹந்தா ।

அம்போ⁴தி⁴ம் லங்க⁴யித்வௌஷதி⁴முபநமயந் ஜ்ரு’ம்ப⁴யாம் ஸ்வாந் ப³பூ⁴வ
ஶம்போ⁴ரேவாவதாரோऽயமிதி நிக³தி³தஸ்ஸ்தம்ப³யேத் ஸம்ப்⁴ரமம் ந: ॥ 37॥

மாயாஸீதாம் ஸமக்ஷம் மக⁴வஜித³ஸிநா தா³ரிதாம் மாரிதாஞ்ச
புத்ரோ நித்⁴யாய வாயோரத² ரகு⁴பதயே து:³க²மாக்²யாதுகாம: ।

யோ க³ச்ச²ந் ராக்ஷஸேந்த்³ராவரஜவசநதோ வஞ்சிதம் ஸ்வம் வ்யஜாநாத்
மாயாவ்யாலீம் ஸ து⁴ந்வந் ஸ்வயமபநயதாஜ்ஜாயமாநம் ப⁴யம் ந: ॥ 38॥

மைதி²ல்யா: விப்ரலம்பே⁴ ரவிஸுதவசஸா ப்ரேஷயாமாஸ ராமோ
தூ³தம் வாதஸ்ய ஜாதம் ஸ ஜநகதநயாம் ஜ்ஞாதுமம்போ⁴தி⁴பாரம் ।

வ்யாபாத்³யாயோத⁴நே தம் த³ஶவத³நமத² ப்ரேஷயந்நாஶு வார்தாம்
தே³வ்யை தூ³தம் த³தே⁴ யம் விதரது நமதாமார்திஹந்த்ரீம் ஸ வார்தாம் ॥ 39॥

ஸம்ஸேவ்யாஶோகவந்யாம் ரகு⁴பதித³யிதாம் க்ரூரவாக்³ராக்ஷஸீநாம்
ஸம்ஹாரம் யஶ்சிகீர்ஷுஸ்ஸத³யமபி⁴ஹிதஸ்ஸேவிகாஸ்ஸ்வாம்யதீ⁴நா: ।

ஸம்ரக்ஷந்த்யஸ்ததா³ஜ்ஞாமத³த⁴த யதி³ தத் கோऽபராதோ⁴ऽத்ர தாஸாம்
ஸம்ஹார்யா நேதி தே³வ்யா கலயது ஸ த³யாம் நந்த்ரு’ஷுக்ஷாந்தமந்து: ॥ 40॥

ஆதி³ஷ்டோ ராக⁴வேண ப்ரபு⁴மபி ஜடிலம் ஸ்த²ண்டி³லே ஸம்விஶந்தம்
நந்தி³க்³ராமே நிவிஷ்டம் ப⁴ரதமபி⁴க³தோ ஜ்யேஷ்ட²ப⁴க்தௌ ஸுநிஷ்ட²ம் ।

த்³ரு’ஷ்ட்வா ஶத்ருக்⁴நஜுஷ்டம் ரகு⁴பதிபத³வீத³த்தத்³ரு’ஷ்டிம் ஸ ப⁴க்த-
ஶ்ரேஷ்ட²ம் மேநே மநீஷீ ஜநயது விநயம் மாருதிர்மாநஸே ந: ॥ 41॥

நாத²ஸ்யாதா²பி⁴ஷேகே நயநஸரஸிஜஸ்யாதி³தாநந்த³வாஷ்பம்
ஜாநாநா ஜாநகீ யம் பதிமதிமதநோத்³தா⁴ரதா³நேந த⁴ந்யம் ।

நித்யம் ஸௌமித்ரிஸீதாஸஹிதரகு⁴வரம் வந்த³மாநோ ஹநூமாந்
வஶ்யோ தி³ஶ்யாத³வஶ்யம் தி³ஶமத² விதி³ஶம் வ்யஶ்நுவாநம் யஶோ ந: ॥ 42॥

மோக்ஷம் நாத²ப்ரஸாதா³த் கரக³தமதி யோ வ்யாக்ஷிபம்ஸ்தஸ்ய கா³தா²ம்
கா³யந் ஶ‍்ரு’ண்வம்ஸ்ததீ³யம் சரிதமயமவந்நாபத³ஸ்தஸ்ய ப⁴க்தாந் ।

தத்த்வம் ஸத்த்வே ஸ்தி²தேப்⁴ய: பரமமுபதி³ஶந் ஸஞ்சரந் ஸம்ப்ரஸத்³ய
ஸத்³யஶ்ஶோகம் ஸ நுத்³யாத் ஸத³யமநிலபூ⁴ரத்³ய லோகஸ்ய ஸர்வம் ॥ 43॥

யேந ஸ்பர்தா⁴ம் த³தா⁴நஸ்ஸ்வயமநிலபு⁴வா நாரதோ³ ப⁴க்திகா³நே
கா³நைர்யஸ்ய ஸ்வகீயாம் த்³ரவது³பலபுடே மஜ்ஜிதாம் வீக்ஷ்ய வீணாம் ।

கா³நே நூநம் ஹநூமாந் ப்ரத²ம இதி வத³ந் லஜ்ஜிதஸ்தஜ்ஜிதோऽபூ⁴த்
மாநாதீதம் நதேப்⁴யோ ந இஹ ஸ தநுதாம் கா³நவிஜ்ஞாநதா³நம் ॥ 44॥

ராமம் ஸ்கந்தா⁴தி⁴ரூட⁴ம் ஸமரபு⁴விசசாரோத்³வஹந் வர்ஷ்மணா யோ
ராமம் ஸங்கீர்தயந் யோ விஹரதி ஸததம் தம் வஹந்நேவ வாசா ।

ராமம் த்⁴யாயந் ஹநூமாந் விசரதி பரிதஸ்தம் வஹந் மாநஸேந
யாத: பாயாத³பாயாத்³ரகு⁴பதிமயதாம் காயவாங்மாநஸைர்ந: ॥ 45॥

க்ரு’ஷ்ணம் விஷ்ணும் ஸ ஜாநந்நபி பரபுருஷம் ராக⁴வாந்யாவதாரம்
ராமாகாரே தி³த்³ரு’க்ஷு: புநரபி புரதோ மாருதிஸ்தேந யுத்³தா⁴ந் ।

விப்⁴ராணே ராக⁴வஸ்யாக்ரு’திமத² பதித: பாத³யோஸ்தஸ்ய தா³ஸ்யம்
ஸ்பஷ்டம் வ்யாசஷ்ட யஸ்ஸ்வம் ப்ரதி³ஶது ப⁴க³வாந் ப⁴க்தியோக³ம் பரம் ந: ॥

46॥
புஷ்பம் ஸௌக³ந்தி⁴காக்²யம் ஹிமகி³ரிவிபிநே க்ரு’ஷ்ணயா ப்ரார்தி²தம் யத்

ப்⁴ராத்ரே பீ⁴மாய தஸ்மை தத³வசயக்ரு’தே: காம்யயா ப்⁴ராம்யதே ப்ராக் ।
ஸந்த³ர்ஶ்யாநுக்³ரஹம் யோ வ்யதரத³பஹரந் ஸ்கந்த⁴யோரஸ்ய க³ந்த⁴ம்

க³ந்த⁴ம் ஸம்ஸாரப³ந்த⁴ப்ரத³மபஹரதாத்³ க³ந்த⁴வாஹாத்மஜோ ந: ॥ 47॥
பார்தா²த³ந்யத்ர தி³வ்யாம் த்³ரு’ஶமதி⁴க³மிதாத் ஸஞ்ஜயாத்³வா ப்ரபு³த்³தா⁴த்

பார்த²ஸ்ய ஸ்யந்த³நாக்³ரே கபிகுலதிலகாந்மாருதேர்வா த்⁴வஜஸ்தா²த் ।
ஸார்தா²ம் ஶ்ரோதும் ஹி கீ³தாம் பரமபுருஷதோ நி:ஸ்ரு’தாம் க:ஸமர்த:²
ஸோऽர்த²ம் கீ³தோபதி³ஷ்டம் கபிருபதி³ஶதாத³ஸ்மது³ஜ்ஜீவநார்த²ம் ॥ 48॥

மத்⁴யே ஸிந்தோ⁴ர்ப⁴வாப்³தே⁴ரிவ புருஷதநாவத்ர லங்காக்²யபுர்யாம்
ஸீதேவாப்ய த்³விபஞ்சேந்த்³ரியயுதமநஸாऽத்மா த³ஶாஸ்யேந ப³ந்த⁴ம் ।

ஆசார்யாதே³வ நந்த³த்யநிலபு⁴வ இவாகர்ண்ய நாத²ஸ்ய வார்தாம்
இத்யத்⁴யாத்மீயராமாயணமதி⁴ மஹிதோ மாருதிஸ்தாத்³கு³ருர்ந: ॥ 49॥

லோகேऽத்³யாலோகஹீநே ஸபதி³ கலியுகே³ஸம்ஸ்க்ரு’தே லுப்யமாநே
லோகோ ராமாயணம் தத் பட²து கத²மிதி ப்ராப்ய சிந்தாம் பராம் தாம் ।

ஹிந்தீ³ராமாயணம் ய: கவிவரதுளஸீதா³ஸதோ ப⁴க்திபா⁴வை:

பூர்ணம் தூர்ணம் ப்ரணாய்ய வ்யவ்ரு’ணுத ஸந்ரு’ணாம் மாருதிஶ்சாருஶீல: ॥ 50॥
க்ரவ்யாதா³நாம் விபா⁴வ்யம் புரவரமகி²லம் ஹவ்யவாஹேந த³க்³த்⁴வா

தே³வ்யாஸ்ஸம்ஸேவ்ய நவ்யாம்பு³ஜஸத்³ரு’ஶபத³ம் ஸேவ்யமாஶ்ராவ்ய பூ⁴ய: ।
அப்⁴யர்ணே வர்ணயிஷ்யம்ஸ்தத³த² ரகு⁴பதே: தீர்ணவந்நர்ணவம் போ:⁴

தூர்ணம் கர்ணாவதீர்ணம் குரு ஸுத மருதஸ்தோத்ரமுத்³கீ³ர்ணமேதத் ॥ 51॥
உக்³ரம் வா ஶாந்தமூர்திம் த³ஶமுக²நக³ரே விஷ்டமங்கு³ஷ்ட²மாத்ரம்

அக்³ரே ஸௌமித்ரிஸீதாஸஹிதரகு⁴பதே: தூர்ணகர்ணாவதீர்ணம் ।
(ப்ரஶ்ரயேணோபவிஷ்டம் ।)
வ்யக்³ரா நித்⁴யாய ஸத்³யோ நிஜஹ்ரு’தி³ ப³ஹுதா⁴ ஸித்³தி⁴மாஸேதி³வாம்ஸ:

ஸுக்³ராஹ்யாம் பாவமாநேரிதி ஹி நுதிமிமாத³ரேணாத³தீ³ரந் ॥ 52॥
ஏதாம் பஞ்சாஶதம் ய: பட²தி ஹநுமத: ப்ரஶ்ரிதோ யா ஶ‍்ரு’ணோதி

ப⁴க்த்யா தாத்பர்யமஸ்ய ப்ரவசநவிதி⁴நா ஶ்ராவயத்யந்யப⁴க்தாந் ।
தத்³த்³ரு’ஷ்ட்யா குஷ்ட²யக்ஷ்மோத³ரஹ்ரு’த³யஶிர:கர்கடாதீ³ந் ஸ ரோகா³ந்

உல்லங்க்⁴யோல்லாக⁴பூ⁴தஸ்ஸுக²மநுப⁴விதா ஶஶ்வது³ல்லாஸஶீல: ॥ 53॥
ப்ரத்நம் ரத்நாகரஸ்ய ப்ரதி²தமபி யஶோ து³ஸ்தரத்வே நிரஸ்ய

யத்நைர்யேந ப்ரணீதைரப⁴வத³வஸிதோ ராமஸீதாவியோக:³ ।
ரத்நம் ராமாயணாக்²யஸ்ரஜ இதி கவிபி⁴ர்மாருதே: கீர்திதஸ்ய

யத்நஸ்தஸ்யார்சநே ந:க்ஷணமபி விஹிதோ நித்யகல்யாணஹேது: ॥ 54॥
ஶ்ரீராமோ விஶ்வஸர்க³ஸ்தி²திவிலயகரோ ய: பரப்³ரஹ்மபூ⁴த:
பூ⁴லோகேऽந்நாவதீர்ணோ த³ஶலபநவிலோபாய மாயாமநுஷ்ய: ।

சக்ரே ஸந்த³ர்ஶயா ந: ஶுப⁴சரிதமிஷேணைகமாத³ர்ஶமார்க³ம்
ஸ்தோத்ரம் தா³ஸஸ்ய தஸ்யோதி³தமநிலபு⁴வஸ்தந்முதே³ தத்ஸவேத³ம் ॥ 55॥

ஸுந்த³ரராஜக்³ரதி²தம் ஸுந்த³ரகாண்டா³தி⁴நாயகஸ்தோத்ரம் ।
ஸுந்த³ரமேதத் படி²தா நந்த³தி முக்த: புமாந் ரோகா³த் ॥ 56॥
இதி ஶ்ரீஸுந்த³ரராஜக்ரு’தா ஶ்ரீஹநூமத்பஞ்சாஶத் ஸமாப்தா ॥
(ரோக³து:³க²நாஶக ஶ்ரீஹநூமத்பஞ்சாஶத்)

கவி-ஶ்ரீ ஸுந்த³ரராஜ: ।
மாதா-ஶ்ரீமதீ வஞ்ஜுவல்லீ ।
பிதா ஆஶுகவிஸார்வபௌ⁴ம வில்லூர ஶ்ரீநிவாஸராக⁴வாசார்ய ஸ்வாமீ

ஜந்ம திதி²-13-9-1936, ஜந்மஸ்தா²ந-தஞ்ஜாவூர ஜநபதா³ந்தர்க³த தே³வநாத²விலாஸ
க்³ராம
ஶிக்ஷா-ஏம.ஏ. (ரஸாயந ஶாஸ்த்ர),ஆஇ.ஏ.ஏஸ (ஓடி³ஶாம் ப்ராப்தாவகாஶ:)

(ஸ்ரக்³த⁴ரா ச²ந்த³)
ஸ்ரக்³த⁴ரா ம்ரௌ ப்⁴நௌ யௌ ய் த்ரி:ஸப்தகா: (பிங்க³ல ச²ந்த³ ஶாஸ்த்ர, 7/25)
யஸ்ய பாதே³ மக³ண-ரக³ண-மக³ண-நக³ணாஸ்த்ரயஶ்ச யக³ணா:

(ऽऽऽ, ऽ॥அ, ऽ॥, ॥।, ॥அऽ, ॥அऽ, ॥அऽ)।
ஸப்தஸு,ஸப்தஸு,ஸப்தஸு ச யதி: । (ऽ -கு³ரு, । -லகு⁴)
மக³ண ரக³ண ப⁴க³ண நக³ண யக³ண யக³ண யக³ண
(ऽऽऽ) (ऽ॥அ) (ऽ॥) (॥।) (॥அऽ) (॥அऽ) (॥அऽ)
(ஸ்ரக்³த⁴ரா ச²ந்த³லக்ஷணஶ்லோக:)
ரேகா²-ப்⁴ரூ: ஶூப்⁴ரத³-ந்த(7)த்³யுதி-ஹஸித-ஶர(7)ஶ்சந்த்³ரிகாசா-ருமூர்தி(7)-

ர்மாத்³யந்மா-தங்க³லீ-லா(7)க³தி-ரதிவி-புலா(7)போ⁴-க³துங்க³-ஸ்தநீ யா(7) ।
ரம்பா⁴ஸ்த-ம்போ⁴பமோ-ரூ(7)ரலி-மலிந-த⁴ந(7)ஸ்நி-க்³த⁴த⁴ம்மி-ல்லஹஸ்தா(7)
பி³ம்போ³ஷ்டீ² ரக்தக-ண்டீ²(7)தி³ஶ-து ரதி-ஸுக²ம்(7)ஸ்ர-க்³த⁴ரா ஸு-ந்த³ரீயம்(7)

॥

